
Ibura Pelu Nkan Miran

Ti o Yato si Olohun

Ohun ti o je ojulowo ise ti Olohun fi ran ojise Re
anabi Muhammad ni sise Olohun ni Qkan soso, sise E ni
aaso ati jijosin fun Un ni Oun nikan. Idi niyi ti o fi je wipe
ojise nla Muhammad se amojuto ise yii pupo eyi tiise sise
Olohun ni Okan soso “At-taoheed”. Gbogbo ohun ti 0 ba
je wipe o le mu Musulumi kolu aala sise Olohun ni Okan
yi ni ojise maa n kilo fun awa ijo re, ti 0 simaa n le wa
sa kuro nibe. Ninu awon nkan wonyi ni ibura pelu nkan
miran ti o yato si Olohun Allah.

Idajo ki Musulumi bura pelu nkan miran ti o yato
si Olohun ni wipe iru eni bee ti se ebo; nitoripe ohun ti 0
ba tobi ninu emi ni a fi maa n bura, nkan kan kosi gbodo
tobi lori emi Musulumi ju Olohun Allah lo. Fun idi eyi,
eniti o ba fi nkan miran bura, o da gege bii wipe o ri
nkan naa ni ohun ti o tobi ju Olohun lo ni, sise ebo si
Olohun ni eleyi si n tumo si. Ojise Olohun so wipe:
“Eniyowu ti o ba bura pelu nkan miran ti o yato si
Olohun, iru eni bee ti se ebo si Olohun tabi se aimoore si
Olohun” [1].



Sugbon ninu okodoro oro ti 0 ye ki a mo ni aaye
yi ni wipe sise ebo yii kiise ebo nla tabi ebo ti o tobi ti o
le se okunfa ki Musulumi jade kuro ninu esin, bikosepe
ebo kekere ni. Eri lori eleyi ni wipe ojise Olohun [Ike ati
ola Olohun ki 0 maa ba a] gbo ti Umar omo Khatab [Ki
Olohun yonu si i] n bura, ti 0 n so wipe: Oun fi baba oun
bura, ojise Olohun wa so wipe: “Dajudaju, Olohun N ko
fun yin nibi ki e maa fi awon obi yin se ibura” [2]. Ojise
Olohun so eleyi, kosi so wipe eniti o fi baba re bura ti
jade kuro ninu esin Islam, bakannaa ni ko pa a lase wipe
ki o se atunse Islam re.

Alfa agba Ibn Koyyim so nigbati o n ka awon iran
ebo kekere: 'Ki e lo mo nipa ebo kekere, ninu apejuwe re
ni: sekarimi (tabi ele-awo), sise afihan si awon eniyan
ohun ti o yapa si nkan ti eniyan nse ninu tabi ni koko,
ibura pelu elomiran ti o yato si Olohun, bi ojise Olohun se
so wipe: Eniyowu ti o ba bura pelu nkan miran ti o yato
si Olohun, iru eni bee ti se ebo’ [3].

Bi o tile je wipe a so fun wa wipe ibura pelu
elomiran ti o yato si Olohun ebo kekere ni, sugbon
sibesibe Musulumi le bura pelu nkan miran ti o yato si
Olohun ni igba miran ti ibura re yi yoo si so 0 di eniti o ti
jade kuro ninu esin Islam, bawo ni eleyi yoo se sele?



Ti Musulumi ba bura pelu nkan miran ti o yato si
Qlohun, ti o wa je wipe nkan ti o fi bura naa tobi ninu
okan re gege bii Olohun se tobi ni okan re tabi o tobi ni
okan re ju Olohun lo, nigbayi iru eni bee ti se ebo ti 0
tobi eyi ti o le mu u kuro ninu esin Islam.

Alfa agba An-nawawiy [Ki Olohun ke e] so wipe:
‘Awon alfa ninu masiabi wa so wipe: Ti eniti o fi nkan
miran ti o yato si Olohun bura ba ni adisokan wipe ohun
ti oun fi bura tobi gege bi Olohun se tobi, iru eni bee ti se
keeferi, o si ti se ebo nla’ [4].

Alfa agba Ibn Hajar [Ki Olohun ke e] naa so wipe:
‘Ti eniti o bura pelu nkan kan ba ni adisokan wipe nkan
naa tobi gege bii adisokan titobi ti o ni si Olohun Allah,
nigba naa iru ibura bee ti di eewo, eni naa si ti di keferi
pelu iru adisokan bee’ [5].

